
Rhagair 
 

Cynigion Terfynol ar gyfer Cymunedau Cyngor Bwrdeistref Sirol Conwy 

Mae’r adroddiad hwn yn cyflwyno ein hargymhellion terfynol ar gyfer cymunedau 
Bwrdeistref Sirol Conwy. Cynhaliwyd yr adolygiad yn unol â Deddf Llywodraeth Leol 
(Democratiaeth) (Cymru) 2013 a Chylch Gorchwyl y Cyngor.  

Mae tegwch wedi’i wreiddio’n un o egwyddorion canolog y ddeddfwriaeth, ac wedi arwain y 
Cyngor drwy gydol y broses hon. Yn unol â’n rhwymedigaethau statudol, rydym hefyd wedi 
ystyried datblygiadau’r dyfodol ac wedi cael amcanestyniadau pum mlynedd o nifer yr 
etholwyr. 

Wrth lunio’r argymhellion terfynol hyn, rydym wedi ystyried cysylltiadau lleol a barn y rheiny 
sy’n dadlau dros gadw ffiniau presennol. Rydym wedi adolygu pob un o’r sylwadau a 
gyflwynwyd yn ofalus. Fodd bynnag, roedd rhaid pwyso a mesur yr ystyriaethau hyn yn 
erbyn cyfyngiadau a ffactorau statudol eraill, yn enwedig yr angen i sicrhau bod 
cymunedau’n parhau i adlewyrchu hunaniaethau lleol a chefnogi trefniadau llywodraethu 
effeithiol a chyfleus. Pan argymhellir newidiadau i ffiniau cymuned neu ward, mae’r Cyngor 
hefyd yn ystyried pwysigrwydd cydraddoldeb etholiadol a thegwch democrataidd i bob 
etholwr. 

Rydym yn gwerthfawrogi cyfraniadau’r Cynghorau Tref a Chymuned, yn ogystal â’r unigolion 
a’r sefydliadau a gyflwynodd sylwadau. 

 

Rhun ap Gareth 

Y Prif Weithredwr 

1 Crynodeb o’r Cynigion Drafft 
 

1.1 Fel prif Gyngor, mae Cyngor Bwrdeistref Sirol Conwy wedi cynnal Adolygiadau 

Cymunedau dan Adrannau 25 a 31 Deddf Llywodraeth Leol (Democratiaeth) (Cymru) 

2013 (“y Ddeddf”).  Mae Cylch Gorchwyl yr adolygiad i’w weld ar wefan Conwy. 

1.2 Cysylltodd y Cyngor â’r holl gynghorau cymuned, budd-ddeiliaid a’r cyhoedd, gan 

wahodd cyflwyniadau am gynigion ar gyfer pob cam o’r adolygiad. Dyma’r 

argymhellion terfynol bellach, a fydd yn mynd gerbron y Cyngor ym mis Chwefror 

2026 i’w hystyried.  

1.3 Mae’r Cyngor wedi argymell newidiadau i ffiniau 3 ward gymunedol o fewn ardal y 

prif Gyngor, y cytunwyd arnynt gan y Cyngor ym mis Hydref 2025. Gofynnwyd i 

bartïon â diddordeb roi sylw am yr argymhellion hyn. 

2.  Maint y Cyngor  
2.1 Mae’r tabl isod yn dangos cymhareb Cynghorwyr i etholwyr y Cyngor Cymuned/Tref: 

Etholwyr (hyd at) Cynghorwyr Etholwyr (hyd at) Cynghorwyr 

300 7 13,000 17 

500 8 15,000 18 

750 9 17,000 19 

1,000 10 19,000 20 

1,500 11 20,000 21 

2,000 12 21,000 22 

4,000 13 23,000 23 

6,000 14 25,000 24 

9,000 15 25,000+ 25 

12,000 16   
 

3. Cynnal yr Adolygiad 
 
3.1 Cynhaliodd Cyngor Bwrdeistref Sirol Conwy ddau gyfnod ymgynghori ffurfiol 7 

wythnos o hyd: 

 

• Mae wedi ceisio barn a chasglu argymhellion gan gynghorau cymuned, y cyhoedd a 

chyrff a chymdeithasau proffesiynol.  

• Hyrwyddwyd yr Adolygiad drwy wefan y Cyngor, a rhoddwyd yr Hysbysiadau 

Cyhoeddus perthnasol i bob clerc Tref/Cymuned i hysbysebu'r Adolygiad o fewn 

cymunedau lleol.  

• Cysylltwyd â budd-ddeiliaid eraill yn uniongyrchol i'w gwahodd i gyflwyno cynigion ac 

argymhellion.  

 

 

 



Budd-ddeiliaid: 

Trigolion Sir Conwy  

Prif Weithredwr Cyngor Bwrdeistref Sirol Conwy 

Cynghorau Tref a Chymuned yn Sir Conwy  

Aelodau Cyngor Bwrdeistref Sirol Conwy 

Comisiwn Democratiaeth a Ffiniau Cymru (CDFfC) 

Tîm Craffu, Democratiaeth a Chyfranogi Llywodraeth Cymru  

Janet Finch-Saunders, AS 

Mark Isherwood, AS 

Darren Millar, AS  

Samuel Rowlands, AS  

Carolyn Thomas, AS   

Ysgrifennydd Cymdeithas Cynghorau Lleol Gogledd Cymru  

Cymdeithas y Byddar Gogledd Cymru 

Cymdeithas y Deillion Gogledd Cymru 

Anabledd Cymru 

Grŵp Mynediad Gwirfoddol Conwy  

 

3.2 Cytunodd y Cyngor ar y Cylch Gorchwyl i lywodraethu'r adolygiad ar 22 Mai 2025 a 

chytunodd ar gam cyntaf y cynigion ar 23 Hydref 2025. 

4. Ystyried Cyflwyniadau 
 

4.1 Yn ystod cam cyntaf yr ymgynghoriad, cafwyd cyflwyniadau gan y canlynol: 

 

Cyngor Tref Abergele  

Y Cynghorydd Ann McCaffrey, Cyngor Bwrdeistref Sirol Conwy 

Cyngor Cymuned Betws-yn-Rhos a Llanelian 

Y Cynghorydd Harry Saville, Cyngor Tref Llandudno 

Cyngor Cymuned Llanddulas a Rhyd-y-foel 

Cyngor Tref Llandudno 

Y Cynghorydd Louise Emery, Cyngor Tref Llandudno 

Samuel Rowlands, AS  

 

Yn ystod ail gam yr ymgynghoriad, cafwyd cyflwyniadau gan y canlynol: 

 

Y Cyng Harry Saville 

Cyngor Cymuned Llanddulas a Rhyd-y-foel 

 

5. Dadansoddiad ac Argymhellion 
 

5.1        Cyngor Tref Abergele  

 

5.2 Cafodd y Cyngor un sylw ar gyfer Abergele, gan y Cyngor Tref. 

Trefniadau ar gyfer Cyngor Tref Abergele, sy’n cynnwys 4 ward: 



 

Ward Gymunedol Etholwyr Rhagolygon yr 

Etholwyr dros 5 

Mlynedd 

Nifer y Cynghorwyr 

Abergele a Phensarn 1925 2109 3 

Pentre Mawr 3004 3081 6 

Gele 3757 4093 6 

Llansansiôr 209 208 1 

 

5.3 Ymateb Cyngor Tref Abergele 

 

• Byddai’r Cyngor Tref yn argymell peidio â gwneud unrhyw newidiadau i wardiau 

Abergele. 

• Mae 16 o Gynghorwyr ar gyfer maint y Cyngor yn nifer digonol i sicrhau y gall 

hwyluso ei is-bwyllgorau.  Hyd yn oed gydag 16 o aelodau, gall fod yn anodd sicrhau 

aelodaeth ym mhob is-bwyllgor. 

• Mae yna derfyn ar faint o waith cymunedol y gall un Cynghorydd ei gyflawni fel 

unigolyn.  Pe bai maint yr ardal yn cael ei ehangu, gyda mwy o drigolion i’w 

gwasanaethu, gallai fod yn anodd iddynt gyflawni eu gwaith.   

• Pe bai maint yr ardal yn cynyddu a nifer y Cynghorwyr yn gostwng, gallai hynny fod 

yn niweidiol i’r gymuned gyfan. 

• Dylid cadw wardiau presennol y Cyngor Tref er mwyn sicrhau bod yr ardaloedd llai 

yn cael llais.  

• Fel ardal sydd ar hyn o bryd wedi’i nodi’n addas ar gyfer nifer sylweddol o dai dan 

y CDLl, os bydd nifer y Cynghorwyr yn gostwng, gallai’r Cyngor fod yn ceisio 

gwasanaethu llawer mwy o drigolion gyda llawer llai o Gynghorwyr, sy’n 

anghynaladwy. 

• Mae’r Cyngor Tref yn credu bod nifer neu ddosbarthiad etholwyr Llywodraeth Leol 

y Dref yn golygu y byddai cael un etholiad ar gyfer Cynghorwyr Tref yn anymarferol 

neu’n anghyfleus, gan y byddai uno cymysgedd o wardiau arfordirol a gwledig yn 

golygu na fyddai posib bodloni anghenion y ddwy gymuned yn llawn.  Byddai’r ward 

leiaf, sef Llansansiôr, yn cael ei heffeithio’n enwedig pe byddai’n colli ei un 

cynrychiolydd ac yn cael ei chynnwys o fewn ardal fwy. 

• Mae’r Cyngor Tref yn fodlon gyda threfniadau’r wardiau presennol, a dylai’r dref 

barhau i gael ei chynrychioli gan wardiau ar wahân ar y Cyngor. 

• Nid yw’n ymarferol cael un etholiad ar gyfer y dref hon o ystyried yr amrywiaeth yn 

yr ardal. 

• Dylid parhau â’r drefn bresennol o rannu’r ardal yn wardiau Llansansiôr, Gele, 

Pentre Mawr a Phensarn, gan eu bod oll yn wardiau unigol iawn gyda’u 

demograffeg wahanol eu hunain. 

• Mae’r dref yn amrywiol gyda chymysgedd o gymunedau gwledig, arfordirol, pobl 

wedi ymddeol a theuluoedd.  Mae yna hefyd wahaniaeth yn nosbarthiadau 



ariannol pob ward, gyda Phensarn yn un o’r ardaloedd mwyaf difreintiedig yn y sir, 

a Llansansiôr yn ardal gefnog gyda sawl eiddo mawr.  Pe bai’r wardiau’n cael eu 

cymysgu, byddai gan bob cymuned, sydd yr un mor bwysig â’i gilydd, lai o lais. 

• Nid yw’r Cyngor Tref yn cynnig unrhyw newidiadau i’r ffiniau presennol, a byddai’n 

argymell gadael pethau fel y maent am y rhesymau a amlinellir uchod. Mae’r 

Cyngor hefyd yn ystyried y dylid parhau gyda’r un gymhareb Cynghorwyr i aelodau 

ward. 

 

5.4 Cynigion Drafft Cyngor Bwrdeistref Sirol Conwy 

 

• Parhau gyda’r un nifer o Gynghorwyr Tref, sef 16. 

• Parhau i rannu’r dref yn wardiau. 

• Cadw’r ffiniau’r un fath. 

5.5 Ymatebion a Gafwyd i’r Cynigion Drafft: 

Ni chafwyd unrhyw ymatebion pellach. 

5.6 Cyngor Tref Penmaenmawr 

 Cafodd y Cyngor un sylw gan y Cynghorydd Anne McCaffrey.   

Trefniadau Cyngor Tref Penmaenmawr, sy’n cynnwys 3 ward: 

 

Ward Gymunedol Etholwyr Rhagolygon yr 

Etholwyr dros 5 

Mlynedd 

Nifer y Cynghorwyr 

Capelulo 1236 1286 5 

Pant yr Afon 1559 1592 6 

Penmaenan 552 589 2 

 

5.7 Ymateb y Cynghorydd Anne McCaffrey: 

• Mae gan Gyngor Tref Penmaenmawr 3 ward etholiadol:  

Dwygyfylchi: Pentref Dwygyfylchi a phentrefan Capelulo; Pant yr Afon: Tref 

Penmaenmawr; Penmaenan: Pentref Penmaenan. 

• Mae yna resymau hanesyddol cadarn dros gadw 3 ward, ac mae yna resymau 

hanesyddol a daearyddol cadarn dros gadw Dwygyfylchi fel ward benodol gan fod ei 

demograffeg, yn ogystal ag anghenion y gymuned, yn wahanol iawn. Mae CDLl 

Conwy’n cydnabod y gwahaniaethau hyn a phwysigrwydd osgoi uno’r wardiau. 

• Mae’n hanfodol cadw Cynghorwyr Tref sy’n benodol atebol i/am y 3 ward neilltuol 

hyn, er mwyn sicrhau bod yr holl anghenion amrywiol yn cael eu hystyried.  

• Nid wyf yn cynnig newid, dim ond yn dadlau dros gynnal y trefniadau presennol. 

 



5.8 Cynigion Drafft Cyngor Bwrdeistref Sirol Conwy 

 

• Parhau gyda’r un nifer o Gynghorwyr Tref, sef 13. 

• Parhau i rannu’r dref yn wardiau. 

• Cadw’r ffiniau’r un fath. 

 

5.9 Ymatebion a Gafwyd i’r Cynigion Drafft: 

Ni chafwyd unrhyw ymatebion pellach.   

5.10 Cyngor Cymuned Betws-yn-Rhos a Llanelian 

 

5.11 Cafodd y Cyngor un sylw gan Gyngor Cymuned Betws-yn-Rhos a Llanelian. 

 

5.12 Trefniadau Cyngor Cymuned Betws-yn-Rhos a Llanelian, sy’n cynnwys 2 ward: 

 

Ward Gymunedol Etholwyr Rhagolygon yr 

Etholwyr dros 5 

Mlynedd 

Nifer y Cynghorwyr 

Betws-yn-Rhos 555 602 6 

Llanelian-yn-Rhos 318 323 4 

 

5.13 Ymateb Cyngor Cymuned Betws-yn-Rhos a Llanelian 

• Dim newid a chynnal y sefyllfa bresennol. 

 

5.14 Cynigion Drafft Cyngor Bwrdeistref Sirol Conwy 

 

• Parhau gyda’r un nifer o Gynghorwyr Tref, sef 10. 

• Parhau i rannu’r gymuned yn wardiau. 

• Cadw’r ffiniau’r un fath. 

 

5.15 Ymatebion a Gafwyd i’r Cynigion Drafft: 

Ni chafwyd unrhyw ymatebion pellach.   

5.16 Cyngor Cymuned Llanddulas a Rhyd-y-foel 

5.17 Cafodd y Cyngor un sylw gan Gyngor Cymuned Llanddulas a Rhyd-y-foel. 

5.18 Trefniadau Cyngor Cymuned Llanddulas a Rhyd-y-foel, sy’n cynnwys 2 ward: 

Ward Gymunedol Etholwyr Rhagolygon yr 

Etholwyr dros 5 

Mlynedd 

Nifer y Cynghorwyr 



Dulas 1045 1059 8 

Rhyd-y-foel 334 335 3 

 

5.19 Crynodeb o ymateb Cyngor Cymuned Llanddulas a Rhyd-y-foel.  Mae’r ymateb 

llawn i’w weld yn Atodiad 1. 

• Effaith Uno’r Wardiau: Yn gryno, mae’r sylw a gafwyd gan y Cyngor Cymuned yn 
nodi bod Ward Llanddulas, ers cael ei huno gyda Ward fwy Gele ar lefel y fwrdeistref 
sirol, yn teimlo bod ganddi lai o lais a’i bod yn cael ei hesgeuluso fel cymuned wledig 
lai.  Mae yna bryderon hefyd mewn perthynas â diffyg llais ar lefel gymunedol, a 
rhoddir enghraifft o gais cynllunio diweddar a’r effaith ar y gymuned. 

• Methiannau o ran Cyfathrebu: Mae’r Cyngor Cymuned yn teimlo nad yw negeseuon 
pwysig yn cael eu rhannu ag ef, fel y gwaith ffordd diweddar a darfodd ar 
wasanaethau bysiau, gan effeithio cannoedd o drigolion. 

• Bygythiad i Ymreolaeth: Mae’r Cyngor Cymuned yn teimlo y gallai unrhyw gamau i 
ailstrwythuro neu uno’r Cyngor Cymuned arwain at golli hunaniaeth ac ymreolaeth 
leol. 

• Arwyddocâd Hanesyddol: Mae gan y Cyngor Cymuned wreiddiau dwfn gan ei fod 
wedi datblygu o gymdeithas drethdalwyr, sy’n adlewyrchu ymrwymiad y gymuned i 
hunan-gynrychiolaeth.  Mae’r gymuned eisiau cydnabyddiaeth, cynrychiolaeth deg, 
a’r gallu i barhau i wasanaethu’r trigolion yn effeithiol, fel y mae wedi’i wneud ers 
1983. 

• Llywodraethu Lleol Rhagweithiol: Er gwaethaf ei heriau, mae’r Cyngor wedi mynd 
ati i gefnogi mentrau lleol, gan gynnwys cynlluniau gofal plant, clybiau ieuenctid, 
ymwybyddiaeth am godi baw cŵn, a monitro cyflymder. 

• Neges Greiddiol: Mae gwir ddemocratiaeth leol yn golygu cynrychiolaeth sy’n 
ymgysylltu ac yn ymateb – nid penderfyniadau o’r brig i lawr nac uno gorfodol.  

5.20 Cynigion Drafft Cyngor Bwrdeistref Sirol Conwy 

• Parhau gyda’r un nifer o Gynghorwyr Tref, sef 11. 

• Parhau i rannu’r gymuned yn wardiau. 

• Cadw’r ffiniau’r un fath. 

• Anfon llythyr o eglurhad i’r Cyngor Cymuned i sicrhau eu bod yn gwerthfawrogi diben 

yr adolygiad statudol. 

 

5.21 Ymatebion a Gafwyd i’r Cynigion Drafft: 

 

• Cafwyd ymateb gan Ganolfan Gymunedol Llanddulas a Rhyd-y-Foel yn nodi nad oes 

ganddynt unrhyw gynigion pellach i'w gwneud a’u bod yn cefnogi'r cynnig i gynnal 

nifer y Cynghorwyr, sef 11. 

5.22 Cyngor Tref Llandudno 

5.23 Cafodd y Cyngor bedwar o sylwadau mewn perthynas â thref Llandudno; 1 gan y 

Cyngor Tref, 1 gan y Cynghorydd Harry Saville, 1 gan y Cynghorydd Louise Emery ac 1 

gan Samuel Rowlands AS. 



5.24 Mae gan y Cyngor Tref 5 ward: 

Ward Gymunedol Etholwyr Rhagolygon yr 

Etholwyr dros 5 

Mlynedd 

Nifer y Cynghorwyr 

Craig-y-don 2620 2672 4 

Gogarth 2728 2807 4 

Mostyn 2675 2806 4 

Penrhyn 3840 3768 4 

Tudno 3481 3535 4 

 

5.25 Ymatebion Cyngor Tref Llandudno 

5.26 Ymatebodd y Cynghorydd Harry Saville, y Cynghorydd Louise Emery, Sam Rowlands 

AS a Chyngor Tref Llandudno fel a ganlyn: 

• Mae tabl maint y Cyngor yn awgrymu y dylai fod gan Gyngor Tref Llandudno 19 o 

gynghorwyr yn 2030 ar sail rhagolygon yr etholwyr (15,588).  Mae gan Gyngor Tref 

Llandudno 20 o Gynghorwyr ar hyn o bryd, gyda phedwar Cynghorydd yn cynrychioli 

pob un o bum ward y gymuned.  Mae’r wardiau hyn yn eithaf cytbwys ac mae 

darparu nifer gyfartal o Gynghorwyr i bob ward yn gyfleus i lywodraeth leol.  Mae 

sawl datblygiad tai sylweddol yn yr arfaeth ar gyfer Llandudno, a bydd y rhain yn 

cynyddu poblogaeth y gymuned.   

• Mae nifer yr etholwyr yn debygol o gynyddu yn sgil datblygiadau sylweddol sy’n 

debygol o gael eu creu yn wardiau Craig-y-don, Gogarth a Mostyn.  Mae’r rhain yn 

cynnwys datblygiad arfaethedig ar Abbey Road, datblygiad arfaethedig ger 

Gloddaeth Avenue, y datblygiad ger Gorsaf Reilffordd Llandudno a’r datblygiad yng 

Nghaeau Bodafon. 

• Mae’r twf disgwyliedig yn y boblogaeth yn bwysig, ac mae’r ymatebwyr yn disgwyl y 

bydd y nifer etholwyr amcanol hwn o >15,500 ar gyfer 2030 yn uwch na hynny.  

Dyma rai rhesymau am hyn:   

o Mae yna sawl datblygiad tai sylweddol ar y gweill neu yn yr arfaeth ar gyfer 

Llandudno a fydd yn cynyddu nifer etholwyr y gymuned. Mae’r Cyngor wedi 

nodi amcanestyniadau CDLl a chyfleoedd ehangu yn y dyfodol.  

o Mae angen rhoi ystyriaeth i’r ffaith bod eiddo a arferai fod yn eiddo busnes, 

fel gwestai, yn cael eu trawsnewid yn eiddo preswyl, a’r nifer gynyddol o ail 

gartrefi yn yr ardal. 

o Mae angen ystyried y cynigion i ostwng oed pleidleisio etholwyr i 16, a fydd 

yn cynyddu’r gofrestr etholiadol.  

• Er bod cymhareb y Cynghorwyr wedi’i seilio ar nifer yr etholwyr, dylid rhoi ystyriaeth 

hefyd i faint y boblogaeth, sy’n fwy. Mae Cynghorwyr Tref yn cael eu cynnwys yn 

rhan o faterion lleol a materion twristiaid a thwristiaeth yn yr ardal, er nad ydynt yn 



uniongyrchol gyfrifol am y materion hyn. Fel cyrchfan wyliau, mae’r Cyngor yn 

darparu gwasanaethau i fwy o bobl na’r etholwyr yn unig; maent yn darparu ar gyfer 

y boblogaeth ehangach ac ymwelwyr.  

5.27 Cynigion Drafft Cyngor Bwrdeistref Sirol Conwy 

• Parhau gyda’r un nifer o Gynghorwyr Tref, sef 20. 

• Parhau i rannu’r dref yn wardiau. 

• Ar sail adborth yr Aelodau lleol, diwygio’r ffiniau fel y manylir isod i hwyluso 

trefniadau llywodraethu lleol effeithiol a chyfleus.   

 

5.28 Cynnig 1 – Newidiadau Arfaethedig i Ffin Wardiau Mostyn a Tudno 

 

• Mae’r ardal sydd wedi’i lliwio’n las ar y map isod (Ffigur 1) yn ddatblygiad tai newydd 

sylweddol (78 annedd), a fydd yn dod o fewn ward bresennol Mostyn.  Bydd y 

fynedfa i’r datblygiad hwn wedi’i lleoli oddi ar Builder Street, sy’n golygu y bydd yn 

amhosib mynd at y datblygiad ar hyd y ffordd heb deithio i mewn i ward Tudno.   

Mae hyn yn groes i ofynion Comisiwn Democratiaeth a Ffiniau Cymru ar gyfer 

trefniadau llywodraethu lleol effeithiol a chyfleus.  Cred resymol nifer o bobl yw bod 

y darn hwn o dir yn dod o fewn ward Tudno.  Stad ddiwydiannol Cae Bach yw’r ardal 

sydd wedi’i lliwio’n wyrdd.  Ar hyn o bryd, mae hanner y stad o fewn ward Mostyn, 

a’r hanner arall o fewn ward Tudno.  Ni ellir mynd i’r stad heb deithio drwy ward 

Tudno.  Unwaith yn rhagor, nid yw hyn yn hwyluso trefniadau llywodraethu lleol 

effeithiol a chyfleus, a chred resymol nifer o bobl yw bod y darn hwn o dir yn dod o 

fewn ward Tudno.  Mae’r rheilffordd yn nodwedd dopograffig fwy amlwg ac 

adnabyddadwy a fyddai’n ffin ward fwy ymarferol. 

 

Mae’r ffin bresennol rhwng wardiau Mostyn a Tudno yn dilyn y llinell binc ar y map 

isod.  Y cynnig yw symud y ffin i’r llinell goch: 

 

 

 

 

 

 

 

 

 

 

 

 

 

 

Ffigur 1 



 

  

 

 

5.29 Cynnig Drafft Cyngor Bwrdeistref Sirol Conwy – Newid ffin rhwng wardiau Mostyn 

a Tudno 

• Symud y ffin rhwng wardiau presennol Mostyn a Tudno o'r lleoliad presennol i ochr 

ddeheuol Gorsaf Reilffordd Llandudno ac ochr ddeheuol y rheilffordd rhwng yr Orsaf 

a Phont Maesdu, gan gynyddu maint ward Tudno.  

• Gwneir y cynnig hwn ar y sail ei fod yn gwella hygyrchedd a hwylustod pleidleisio i'r 

etholwyr. Fel y mae’r ffiniau ar hyn o bryd, Trinity Centre (y sgwâr glas yn Ffigur 1) 

fyddai gorsaf bleidleisio Mostyn ar gyfer y datblygiad tai newydd, ond pe bai’r ffin yn 

cael ei symud, byddai’r orsaf bleidleisio yn fwy hygyrch am y byddai wedi’i lleoli yng 

Nghanolfan Gymunedol Tŷ Hapus (y sgwâr melyn yn Ffigur 1). 

5.30 Cynnig 2 – Newid Arfaethedig i’r Ffin rhwng Wardiau Craig-y-don a Tudno 

• Ad-drefnu’r ffin rhwng wardiau Craig-y-don a Tudno i ddilyn Clarence Crescent yn 

hytrach na Clarence Drive (Ffigur 2). 

• Mae ffin bresennol y ward i’w gweld mewn coch yn Ffigur 2.  Mae’r Cyngor Tref yn 

ystyried y byddai’n fwy rhesymegol pe bai’n rhedeg o gylchfan Gwesty’r Links ar hyd 

Clarence Crescent, sydd i’w weld mewn melyn ar y map (Ffigur 3). 

Tudno 

Mostyn 



 

 

 

Ffigur 2 



Ffigur 3 

Y Ffin Newydd a gynigir mewn melyn 

 

 

5.31 Cynnig Drafft Cyngor Bwrdeistref Sirol Conwy – Newid Ffin rhwng wardiau Craig-y-

don a Tudno 

• Symud y ffin i Clarence Crescent yn hytrach na Clarence Drive. Drwy wneud hynny, 

byddai 347 yn fwy o etholwyr yn ward Craig-y-don, gan roi cyfanswm o 2967.  Byddai 

cyfanswm etholwyr ward Tudno’n gostwng o 3481 i 3134. 

• Gwneir y cynnig hwn ar y sail y byddai Clarence Crescent yn ymddangos yn ffin fwy 

naturiol, a gan y byddai addasu’r etholaeth yn arwain at well cydraddoldeb 

etholiadol.  Fel rhan o’r adolygiad nesaf o orsafoedd pleidleisio, bydd y Cyngor yn 

adolygu’r trefniadau presennol i weld a oes posib gwneud gwelliannau o ran lleoliad 

a hygyrchedd. 

 

 

 

 

 

 

 

 

 

 

 

 

 



 

Atodiad 1 

 



 
 

 

 



 

 

 

 


